
1. Innleiing 


Det er bestilt eit oppdrag Jira for vurdering ved ei eldre bru:  


«Erosjon under landkar og sidemur. Mur nedstrøms sør har en utbuling og stein har veldig dårlig 
kvalitet. Bør vurderes av geoteknikker. Se vedlagt notat fra inspeksjon» 


Oppdraget er vurdert av geolog med kontroll av geoteknikker. Årsaka til dette er at det er stor 
oppdragsmengde på geoteknikk, og at dette er eit driftsoppdrag på eksisterande veg utan at det er 
forventa store utfordringar. Brua ligg på kote 225 høgt over marin grense, noko som utelukkar 
kvikkleireproblematikk. 


Figur 1. Svartvass bru er innringa 


Oppdrag: 
Fv 5116 vurderingar av tiltak kring fundament 
ved Svartvass bru. 


Fagrapport-

26001-GEO-NOT 
-01 

2. Situasjon  


Svartavass bru er ei platebru bygd i 1969. Lengste spenn er 4 m, men sjølve opninga i er svært smal 
nedst mot bergsålen, der det berre er litt over 1 m opning. 


På sørsida av nedstrøms bru er det ein gammal tørrsteinsmur som bular ut (figur 2). Denne muren 
fortset inn under brua. Under brua er det natursteinsmur øvst og ein betongmur nedst. Like inn 
under brua er det vertikale sprekker som strekkjer seg gjennom tørrsteinsmuren og ned i gjennom 
betongmuren (figur 4). Desse har opningar som på det meste er 4-5 cm vide i betongmuren.   


Tilsvarande sprekker er observert i tørrsteinsmuren oppstrøms like inn under brua på nordsida (figur 
7 og 8). 


Under brua er det, på begge sider, holrom mellom betongmuren og berget under (figur 6). Det er opp 
til 0,3 m opningar her. Berget i bekkeløpet består av grønskifer. Blokkene i tørrsteinsmurane ser ut til 
å bestå av same bergart. Når ein ser på oppsprekking og knusing i blokker i tørrsteinsmurane 
indikere det relativt låg mekanisk styrke. 


 


3. Vurdering  


Utvasking, og evt. dårleg steinkvalitet, har ført til skader på bru og murar. Det vert vurdert at det i dei 
nærmaste åra er stor fare for utrasing av mur inn mot brua og alvorlege skader på brua dersom det 
ikkje vert utført tiltak. 


 


4. Tiltak 


Det vert tilrådd at det vert gjort tiltak i løpet av 2026 for å unngå større skader.  


 Tre bør hoggast og mose bør spylast av før det påførast fiberarmert sprøytebetong. 
 


 Tørrsteinsmuren i sør nedstrøms, og mur på nordsida oppstrøms, bør sprøytast inn med ein 
minimumsmektigheit på 0,08 m (figur 2, 3, 7 og 10). Sjølvborande stag med plate og mutter 
monterast gjennom betongen. Dimensjon på stag skal vere 40/16 mm og ha min brotlast 
på 500 kN. To rekker med c/c 2 m mellom boltar i kvar rast. Lengder skal vere 6 og 9 m, 
men dersom ein kjem 2 m i berg treng ein ikkje bore lenger. Staga monterast 35 grader på 
stup (figur 3). 15 % av staga bør prøvetrekkjast med 150 kN.  
 


 Det bør og påførast sprøytebetong i holrommet mellom betongmurar under brua og berget i 
bekkeløpet (figur 6). Deretter monterast det 1,5 m lange innstøypte ø20 mm boltar gjennom 
betong og ned i berget. Boltane monterast med c/c 2 m og med eit 50-60 grader på stup 
(figur 6). 
 


 Dreneringshol i sprøytebetong . Minimums holdimensjon hol 52 mm. Det kan monterast 
korte rørystubbar som stikk inn mellom blokker i muren før sprøyting, eller det kan borast 
hol etter påført sprøytebetong. 
 


 Sprøytebetongen må påførast i ein tørr periode med minimalt med vatn i bekken. Obs; det er 
beskrive at det kjem silosaft i bekken. Vatnet i elva må truleg demmast opp og leggajst i 
midlertidig i røyr forbi (evt. pumpe). 

5. Mengder  
 


 16 Sjølvborande stag i dimensjon 40/16 mm, minimum bruddlast på 500 kN. Total lengde 
stag ca. 120 m. 


 5 innstøypte boltar i dimensjon ø 20 mm med lengde på 2,4 m.  
 25 innstøypte boltar i dimensjon ø 20 mm med lengde på 1,5 m, delvis handboring pga. 


plassmangel under brua 
 30 m³ fiberarmert sprøytebetong, maksimalt 35 m³. Energiabsorbsjonsklasse E 1000. (4-5 


betongbiler m a 7 m³). Under brua må det mogelegvis håndsprøytast pga. trong tilkomst. 


 


Figur 2. Ein gammal tørrmur på sørsida nedstrøms har sige og bular ut på grunn av erosjon nedst. 
Det er store opningar etter utvasking mellom tørrsteinsmur og berget i elva. Tverrsnitt A-B er vist 
som prinsippskisse i figur 3. Stipla område viser sprøytebetong og stag. Dreneringshol i 
sprøytebetong er vist med sirkler. Minimums holdimensjon på drenshol skal vere 52 mm. Antatt 
sprøytebetong mengde maksimalt 15 m³ her. 

Figur 3. Prinsippskisse sikring vist som eit tverrsnitt  A-B. Det skal nyttast sjølvborande stag i 
dimensjon 40/16 med ei ideell forankring på 2 m i berg, men maksimalt 9 m lengde på stag i øvre 
rekke, og maks 6 m lange stag i nedre rekke. Nedst skal det monterast nokre 1,5 m lange innstøypte 
ø 20 boltar for å låse den fiberarmerte sprøytebetongen mot berg i bekkeløpet.  

Figur 4. Sprekk i mur og tørrsteinsmuren nedstrøms på bruas sørside. Fiberarmert sprøytebetong og 
stag, samt nokre boltar ned gjennom betong i bekkeløpet. 


Ø 20 bolt med 1,5 m 
lengde nederst 
gjennom betongkant 
og ned i berg 

Figur 5. Det vart vurdert om ein skulle fjerne blokker ytst mot bekkeløpet, men sidan dette kan 
medføre ein vesentleg større jobb gjer ein ikkje det. Ein skal kappe tre, spyle, og påføre fiberarmert 
sprøytebetong innan stipla felt, to 1,5 m lange ø 20 boltar monterast gjennom betonen og ned i 
berget. Sprøytebetong og stag, samt nokre boltar monterast gjennom betong og berg. Anteken 
sprøytebetong mengde 1-2 m³. 

Figur 6. Elva har erodert ut under betongmuren slik at det er ein opning på rundt 0,2 m. Ein bør fylle 
inn i holrommet med betong. Her bør ein sprøyte på eit lag med fiberarmert betong for å stabilisere 
muren. Håndsprøyting er aktuelt pga. tilkomst. Antatt sprøytebetongmengde er 6-8 m3. Deretter set 
ein ei innstøypt bolterekke med dimensjon ø 20 mm gjennom betongen med c/c 2 m. Lengda på 
boltane kan vere 1,5 m.  


Figur 7. Oppstrøms, nordsida lengst vekk. Vertikale sprekkesystem i mur litt inn under brua. Det skal 
påførast 8 cm friberarmert sprøytebetong i energiabsorsjonsklasse E 1000. Deretter monterast 4 
stag i dimensjon 40/16 mm 35 grader på stup, dvs målt frå horisontalen. Lengder 6 m. Antatt 
sprøytebetong mengde 5 m³ 

Figur 8. Nærbilete av sprekker i murblokkene. 


Figur 9. Oppstrøms sørside. 


Figur 8 

Figur 10. Oppstrøms sørside. Sprøytebetong påførast også her. Antatt mengde betongmengde er 1-
2 m3. Boltar i dim. ø 20 mm med lengde på 1,5 m monterast gjennom betong mot berg. 

